
Canllawiau ffurflen EPC: Cais am drwydded amgylcheddol – Rhan C4 amrywio trwydded bwrpasol ar gyfer gweithrediad gwastraff

	Darllenwch drwy’r nodiadau canllaw hyn yn ofalus cyn llenwi’r ffurflenni. 
Bydd y canllawiau hyn yn help ichi lenwi rhan C4 o’r pecyn ffurflenni cais. Mae’r holl ddogfennau canllaw perthnasol i’w gweld ar ein gwefan.

Yn y cais hwn dim ond manylion am y rhannau o’r drwydded yr effeithir arnynt y mae angen ichi eu rhoi (er enghraifft, os ydych yn ychwanegu cyfleuster newydd neu’n gwneud newidiadau i gyfleusterau sydd ar y drwydded yn barod).
Does dim angen ichi ailanfon unrhyw wybodaeth o’ch cais gwreiddiol am drwydded os nad yw’r newidiadau arfaethedig yn effeithio arni.

Atodiad 1 – Cwestiynau penodol i gyfleusterau gwastraff sy’n derbyn gwastraff clinigol

Atodiad 2 – Cwestiynau penodol i gyfleusterau gwastraff sy’n derbyn gwastraff peryglus

Atodiad 3 – Cwestiynau penodol ar gyfer adennill cynnyrch tebyg i gompost i dir er budd amaethyddol yn sgil trin gwastraff solet trefol cymysg

Atodiad 4 – Cwestiynau penodol ar gyfer safleoedd tirlenwi deunyddiau anadweithiol


1 
Pa weithrediadau gwastraff rydych chi’n gwneud cais i’w hamrywio?
Yn Nhabl 1a rhowch fanylion yr hyn rydych chi’n gwneud cais i’w amrywio. Llenwch dabl ar wahân am bob gweithrediad gwastraff rydych chi’n gwneud cais i’w amrywio.
Tabl 1a – cyfleusterau gwastraff nad ydynt yn rhan o weithfa
Disgrifiwch eich cyfleuster gwastraff. Mae’r canlynol yn briodol a gellir defnyddio cyfuniad ohonynt, ond gallwch hefyd ddefnyddio eich disgrifiadau eich hun. 
Safleoedd
l Trosglwyddo gwastraff: cartrefi, masnachol a diwydiannol  l Trosglwyddo gwastraff: clinigol 

l Trosglwyddo gwastraff: nad yw’n fioddiraddadwy 

l Trosglwyddo gwastraff: peryglus 

l Trin gwastraff: ffisegol 

l Trin gwastraff: ffisego-gemegol 

l Trin gwastraff: cemegol 

l Gwaredu gwastraff mewn lagwnau 

l Gwastraff cartrefi amwynder

l Ailgylchu deunyddiau 

l Triniaeth fiolegol fecanyddol (MBT) 

l Triniaeth awdurdodedig i gerbydau ar ddiwedd eu hoes (ELV ATF) 

l Ailgylchu metel

l Cyfleuster awdurdodedig trin Cyfarpar Trydanol ac Electronig Gwastraff  (WEEE ATF) 

l Llosgi 

l Compostio 

l Treulio anaerobig

l Triniaeth fiolegol arall ar wastraff

l 
Mynwent anifeiliaid anwes

l Peiriant nwy tirlenwi (llai na 3 megawat) 

l Dyddodi at ddibenion adennill 

l Tirlenwi anadweithiol 

l Safle tirlenwi wedi cau 

Offer symudol 

l Llosgi 

l Adennill olew gwastraff

l Datglorineiddio PCBs/PCTs gwastraff

l Casglu a storio sylwedd a reolir o unrhyw gynnyrch, gweithfa neu gyfarpar gwastraff 

l Gwydroli gwastraff 

l Trin gwastraff clinigol

l Trin pridd gwastraff

l Sychu lleidiau, slwtshys, priddoedd a deunydd carthu 

l Cymysgu slwtsh â chalch

l Trin deunyddiau, sylweddau neu gynnyrch halogedig i adfer tir neu ddŵr a reolir

Disgrifiad Anecs IIA neu IIB: Rhowch godau Gwaredu ac Adennill Anecs IIA a IIB y Gyfarwyddeb Fframwaith Dŵr sy’n gymwys i bob gweithgaredd Atodlen 1 neu gyfleuster gwastraff.
Daeth y Gyfarwyddeb Fframwaith Dŵr ddiwygiedig (rWFD) i rym ar 12 Rhagfyr 2010. Mae Rheoliadau Gwastraff (Cymru a Lloegr) 2011 (‘y Rheoliadau Gwastraff’) yn trosi’r rWFD yng Nghymru a Lloegr. Dylech fod yn ymwybodol o’r gofynion sydd wedi’u nodi yn y Rheoliadau Gwastraff gan roi sylw arbennig i’r angen i gymryd pob cam sydd ar gael ichi fel sy’n rhesymol o dan yr amgylchiadau i roi’r hierarchaeth gwastraff ar waith. Dylech fod yn ymwybodol hefyd o’r gofynion ynglŷn â chymysgu gwastraff peryglus a allai effeithio ar eich cynigion.

Ceir canllawiau pellach ar ofynion y Gyfarwyddeb Fframwaith Dŵr ar wefan Defra.

Tabl 1b – mathau o wastraff a dderbynnir a chyfyngiadau
Mae Tabl 1b yn manylu ar y gweithgareddau rydych chi am gael trwydded ar eu cyfer. Os yw’r gweithgareddau hynny’n cymryd gwastraff mae angen ichi ddweud wrthym pa fathau o wastraff rydych chi am eu derbyn ar gyfer pob gweithgaredd. 

Am bob gwastraff rydych chi am ei dderbyn ar gyfer gweithgaredd penodol, mae angen ichi ddarparu’r cod a’r disgrifiad o’r ‘Rhestr Wastraffoedd’ [Cyf – Rheoliadau’r Rhestr Wastraffoedd (Cymru) 2005, Rheoliadau’r Rhestr Wastraffoedd (Lloegr) 2005]. Os yw’r gwastraff wedi’i farcio â seren yn y rhestr wastraffoedd, mae’r gwastraff yn beryglus. Cofiwch gynnwys y seren ar gyfer y gwastraff hwnnw gan ei bod yn rhan o’r cod.

Efallai y byddwch yn dymuno, neu y bydd rhaid ichi, gyfyngu ar y math o wastraff rydych chi’n ei dderbyn ar gyfer gweithgaredd penodol – gallai hynny fod am resymau diogelwch neu resymau cyfreithiol, er enghraifft. Gallai’r cyfyngiad gael ei seilio ar:

l 
gyfaint y gwastraff; er enghraifft, 16 06 01* batris plwm – dim mwy na 500 tunnell; 

l 
y disgrifiad o wastraff neilltuol o fewn cod; er enghraifft, 16 01 03 – teiars beics yn unig; 

l 
priodoledd beryglus; er enghraifft, dim gwastraff cyrydol (H8);

l 
ffurf ffisegol; er enghraifft, 06 03 11* halwynau solet a thoddiannau’n cynnwys syanidau – dim hylifau; l 
natur neu briodoleddau’r gwastraff; er enghraifft, dim gwastraff aroglus;

l 
gwahardd sylweddau penodol [ar grynodiadau penodol]; er enghraifft, dim sylweddau cromiwm (VII) [mwy na 1000 ppm];

l 
math o gynhwysydd neu’i faint; er enghraifft,  dim IBCs.

Os oes unrhyw gyfyngiadau ar eich gweithgaredd rhowch nhw yn Nhabl 1b. Anfonwch ef atom gyda’ch ffurflen gais. Gallwch ddefnyddio Tabl 1b fel templed.
Dyddodi at ddibenion adennill
Os ydych yn gwneud cais am weithgaredd adennill gwastraff sy’n golygu dyddodi gwastraff yn barhaol ar dir ar gyfer adeiladu neu adennill tir, rhaid ichi ateb y cwestiwn hwn. Rhaid ichi ddarparu copi inni o’ch cynllun adennill gwastraff, sy’n cydymffurfio â Nodyn Cyfarwyddyd Rheoleiddio 13, gan amlygu unrhyw newidiadau a wnaed ers y trafodaethau cyn gwneud cais. Dwedwch wrthym pa gyfeirnod rydych chi wedi’i roi i’r ddogfen.

Cyn gwneud cais am drwydded i ddyddodi gwastraff ar dir dylech edrych ar ein canllawiau (Nodyn Cyfarwyddyd Rheoleiddio 13) a fydd yn help ichi benderfynu a yw’r gweithgaredd arfaethedig yn waith adennill ynteu waredu. Dylech baratoi eich achos a’i gyflwyno inni cyn ichi gyflwyno’ch cais am drwydded. Byddwn yn ymdrechu i roi gwybod ichi o fewn 14 diwrnod i’r dyddiad y cawn ni’r wybodaeth pa un a yw’ch cynnig yn waith adennill ynteu waredu. Byddwn yn cysylltu â chi os yw’r penderfyniad yn debygol o gymryd cryn lawer mwy o amser, ac yn dweud wrthych pryd y cewch chi ymateb.

Pan fyddwch wedi cael y penderfyniad, gallwch wneud cais am y drwydded briodol. Byddwn yn gwirio’r cais yn erbyn unrhyw gyngor cyn-gwneud-cais rydyn ni wedi’i roi ichi. Gallem wrthod y cais os ydym yn anghytuno â’r cais a wnaed. Bydd gennych hawl statudol i apelio i’r Arolygiaeth Gynllunio yn erbyn y penderfyniad hwn. Yn sicr, mae o fudd i chi i gytuno gyda ni yn gyntaf, cyn gwneud cais am drwydded adennill, mai cynnig adennill gwastraff yw’ch cynnig chi.

Gallwch lawrlwytho canllawiau pellach ar ddyddodi at ddibenion adennill o’n gwe dudalennau canllawiau.
2 
Allyriadau i’r aer, i ddŵr a thir
Yn Nhabl 2 rhowch fanylion allyriadau ffynhonnell man-benodol sy’n deillio o’ch technegau gweithredu ym mhob un o’ch cyfleusterau gwastraff. 

Cyfeirnod a lleoliad y man allyrru: Rhowch gyfeirnod unigryw i bob man allyrru a disgrifiad o’r lleoliad, yn cynnwys y cyfeirnod ar y cynllun safle sy’n dangos y man allyrru.

Paramedr: Er enghraifft – ‘Ocsidau Nitrogen, wedi’i fynegi fel NO2’. 

Cyfaint: Cyfaint mwyaf wedi’i gyfiawnhau ag asesiad H1. 

Uned: Er enghraifft – ‘mg/m3’.

Llenwch un tabl am bob gweithrediad gwastraff.
Gwybodaeth ategol

3 
Technegau gweithredu
3a Safonau technegol
Edrychwch ar ‘Sut mae cydymffurfio â’ch trwydded amgylcheddol’ a, lle mae’n berthnasol, unrhyw nodyn cyfarwyddyd technegol yn ymdrin â gweithgaredd penodol sy’n berthnasol i’ch cyfleuster gwastraff. Mae’r nodiadau cyfarwyddyd technegol sy’n ymdrin â gweithgareddau penodol wedi’u rhestru yn Rhan 7 o ‘Sut mae cydymffurfio’. 

Mae ‘Sut mae cydymffurfio’ a’r nodiadau ar weithgareddau penodol yn tynnu sylw at y prif faterion y mae angen ichi ymdrin â nhw yn eich ymateb i’r adran hon. Penderfynwch a allwch gyrraedd y safonau technegol a ddisgrifir ai peidio.

Llenwch un tabl am bob cyfleuster gwastraff rydych wedi’i nodi yn Nhabl 1a fel a ganlyn.

Nodyn cyfarwyddyd technegol perthnasol: Rhestrwch y nodyn neu’r nodiadau technegol perthnasol rydych chi’n bwriadu eu defnyddio. Fel arfer bydd hyn yn golygu ‘Sut mae cydymffurfio’ ac unrhyw nodiadau perthnasol am weithgaredd penodol y cyfeirir atynt yn Rhan 7 ‘Sut mae cydymffurfio’.

Cyfeirnod y ddogfen: Lle mai’r safon berthnasol yw’r un sydd wedi’u nodi yn y nodyn cyfarwyddyd technegol, nid oes angen ei chyfiawnhau. Lle nad oes safon dechnegol, lle nad yw’r cyfarwyddyd technegol yn ddigon manwl, neu lle’r ydych yn bwriadu defnyddio safon wahanol, rhaid ichi gyfiawnhau eich penderfyniad.

Rhaid ichi restru’r opsiynau rydych chi wedi’u dewis i reoli allyriadau o’ch cyfleuster gwastraff. Ar gyfer offer symudol rhaid i hyn gyfeirio at yr offer ei hun, nid y safle lle caiff ei ddefnyddio. 

Dylech ddefnyddio’r derminoleg o’r nodyn cyfarwyddyd technegol a chyfeirio at yr adrannau perthnasol yn y canllawiau technegol. Bydd hyn yn sicrhau ein bod yn glir ynglŷn â’r safonau technegol rydych chi’n eu cynnig.

Lle nad yw’r cyfarwyddyd technegol ond yn nodi un safon, does dim angen i chi wneud mwy na’i nodi i gadarnhau eich bod yn mabwysiadu’r safon honno. 
Bydd yna achosion hefyd lle’r ydych am ddefnyddio safon wahanol i’r rhai sydd wedi’u nodi yn y canllawiau technegol (neu lle nad oes cyfarwyddyd technegol yn ymdrin â’ch gweithgaredd arfaethedig). Yn yr achosion hyn rhaid ichi gyfiawnhau bod y safon dechnegol rydych chi’n bwriadu’i defnyddio yn briodol.

Mae’r Asesiad Risg Amgylcheddol (EPR–H1) yn darparu methodoleg er cymharu gwahanol dechnegau, a hynny ar ffurf cymharu effeithiau a chost a budd. Dylech ddefnyddio methodoleg arfarnu opsiynau EPR–H1 i gyfiawnhau pob un o’r penderfyniadau rydych chi wedi’u gwneud wrth ddewis safonau technegol. Lle’r ydych am ddefnyddio methodoleg wahanol, rhaid i’r fethodoleg honno ymdrin â’r un materion ag a wneir yn EPR–H1 hyd at lefel gyfatebol o fanylder.

Efallai mai eich cyfiawnhad fydd bod eich cynigion yn darparu’r un lefel o amddiffyniad amgylcheddol, neu well amddiffyniad, na’r hyn a geir yn y canllawiau. Lle maent yn darparu lefel is o amddiffyniad, ond eich bod chi’n gobeithio’u cyfiawnhau ar sail cost is, mae’r Asesiad Risg Amgylcheddol (EPR–H1 Rhan 3) yn darparu methodoleg er mwyn cymharu technegau gwahanol o safbwynt cymharu effeithiau a chymharu cost a budd. Lle’r ydych am ddefnyddio methodoleg wahanol, rhaid i’r fethodoleg honno ymdrin â’r un materion ag a wneir yn EPR–H1 hyd at lefel gyfatebol o fanylder. Rhowch gyfeirnodau’r dogfennau yma ac anfonwch y dogfennau gyda’r ffurflen gais ar ôl ichi ei llenwi. Gall y cyfeirnodau dogfen gyfeirio at adrannau unigol o’r asesiad EPR–H1. I helpu i ddisgrifio’r broses darluniwch y trefniant ar ffurf diagram(au) bloc.
3b Gofynion cyffredinol
Nodyn: Llenwch Dabl 3b ar wahân am bob gweithrediad gwastraff. 

Enw’r cyfleuster gwastraff.
Cynllun rheoli allyriadau (delio ag allyriadau sylweddau nad ydynt yn cael eu rheoli gan derfynau ar allyriadau): Lle mae’r nodyn cyfarwyddyd technegol neu’r asesiad H1 yn dangos bod allyriadau, ar wahân i’r rheini i dir a dŵr, yn ystyriaeth bwysig, rhaid ichi anfon eich cynllun rheoli allyriadau atom. Rhowch y cyfeirnodau dogfen yma ac anfonwch y dogfennau gyda’r ffurflen gais pan fyddwch wedi’i llenwi. Mae’n ofynnol yn ôl ‘Sut mae cydymffurfio’ eich bod yn ymdrin ag allyriadau i dir a dŵr yn Nhabl 2. 

Cynllun rheoli aroglau: Lle mae’r nodyn cyfarwyddyd technegol neu’r asesiad H1 yn dangos bod aroglau yn ystyriaeth bwysig, rhaid ichi anfon eich cynllun rheoli aroglau atom. Rhowch y cyfeirnodau dogfen yma ac anfonwch y dogfennau gyda’r ffurflen gais pan fyddwch wedi’i llenwi. Os ydych yn credu ei bod yn annhebygol y bydd aroglau yn broblem o’ch gweithgareddau, dwedwch hynny a disgrifiwch pam yn fyr. Cyfeiriwch at y canllawiau ar aroglau (H4). Maent i’w gweld ar ein gwe dudalennau canllawiau.

Cynllun rheoli sŵn a/neu ddirgrynu: Lle mae’r nodyn cyfarwyddyd technegol neu’r asesiad H1 neu H3 yn dangos bod sŵn neu ddirgrynu yn ystyriaethau pwysig, rhaid ichi anfon eich cynllun rheoli sŵn a/neu ddirgrynu atom. Rhowch y cyfeirnodau dogfen yma ac anfonwch y dogfennau gyda’r ffurflen gais pan fyddwch wedi’i llenwi. Os ydych yn credu ei bod yn annhebygol y bydd sŵn yn broblem o’ch gweithgareddau, dwedwch hynny a disgrifiwch pam yn fyr.
3c Gwybodaeth am sectorau penodol
Cyfeiriwch at y cwestiynau ychwanegol sy’n berthnasol i’r math o gyfleuster rydych chi’n gwneud cais amdano, fel a ganlyn: 

Gwastraff clinigol: atodiad 1 

Gwaredu ac adennill gwastraff peryglus: atodiad 2

Adennill cynnyrch tebyg i gompost i dir er budd amaethyddol yn sgil trin gwastraff solet trefol cymysg: atodiad 3

Tirlenwi deunyddiau anadweithiol: atodiad 4
Gwybodaeth gyffredinol 

4 
Monitro 
Disgrifiwch y mesurau y byddwch yn eu sefydlu i fonitro allyriadau. Dylai hyn gynnwys unrhyw fonitro amgylcheddol, er enghraifft, monitro bio-aerosol, dŵr wyneb neu ddŵr daear, sŵn, monitro aer amgylchynol, monitro prosesau a thir. Dylai hefyd ddisgrifio amlder unrhyw fonitro, y fethodoleg fesur y byddwch yn ei defnyddio a’r weithdrefn a ddefnyddir i werthuso’ch canlyniadau. Rhaid ichi ddarparu mynediad parhaol at y mannau monitro. Cyfeiriwch at bob man allyrru sydd wedi’i nodi yn Nhabl 2. Bydd angen ichi wneud hyn ar gyfer pob cyfleuster gwastraff.

4b 
Allyriadau ffynhonnell man-benodol i’r aer yn unig 

Er mwyn cydymffurfio â gofynion technegol y dulliau a ddefnyddir i samplu allyriadau ffynhonnell man-benodol i’r aer, rhaid darparu lleoliad samplu priodol. Ar gyfer cyfleusterau gwastraff newydd, rhaid ystyried y lleoliad samplu a’r cyfleusterau cysylltiol yn ystod y gwaith dylunio. Mae Nodyn Cyfarwyddyd Technegol M1 ar y gofynion samplu wrth fonitro allyriadau ffynhonnell man-benodol i’r aer yn rhoi canllawiau ar:

l 
ddewis y lleoliad samplu;                                                                

l 
y gwastad samplu a’r mannau samplu;                                        

l 
mynediad, cyfleusterau a gwasanaethau gofynnol; ac                

l 
ystyriaethau diogelwch.
5 
Sut mae cysylltu â ni
Os oes angen help arnoch i lenwi’r ffurflen hon, cysylltwch â’r sawl a’i hanfonodd atoch neu cysylltwch â ni gan ddefnyddio’r manylion isod. 

Ymholiadau cyffredinol: 0300 065 3000 (dydd Llun i ddydd Gwener, 8am tan 6pm) 

Ebost: ymholiadau@cyfoethnaturiolcymru.gov.uk / enquiries@naturalresourceswales.gov.uk

Gwefan: www.cyfoethnaturiolcymru.gov.uk / www.naturalresourceswales.gov.uk
Atodiad 1 – Cwestiynau penodol i gyfleusterau gwastraff sy’n derbyn gwastraff clinigol
Cwblhewch gwestiynau 1 i 7 os ydych yn gwneud cais am weithgaredd neu weithrediad yn y sector gwastraff clinigol

1 i 4 Dylech gyfeirio at EPR5.07 a phenderfynu a fyddwch yn cyrraedd y safonau technegol a ddisgrifir yn y canllawiau hynny.

Os nad ydych yn cyrraedd y safonau yn EPR5.07 rhaid ichi dicio ‘nac oes’ a darparu copi o’r cyfiawnhad dros gyflwyno cynigion amgen sydd yn eich barn chi yn cyfateb i’r safonau hynny, a rhoi’r cyfeirnod. Rhaid gwneud hyn er mwyn inni allu gwirio eu bod yn cynrychioli’r Technegau Gorau Sydd ar Gael i’ch gweithgareddau chi.

Os yw’ch gweithdrefnau yn cyd-fynd yn llwyr â’r safonau a nodwyd yn EPR5.07 dylech dicio’r blwch ‘oes’ a darparu cyfeirnod y weithdrefn. Nid oes angen ichi ddarparu copi o’r weithdrefn.

Ni fyddwn yn rhoi trwydded ichi ar gyfer gweithrediad gwastraff newydd os nad yw’ch safonau yn cyrraedd y rhai yn EPR5.07 neu’n cyrraedd safon gyfatebol.

5 Os ydych yn bwriadu derbyn math o wastraff nad yw wedi’i gynnwys yn Adran 2.1 o EPR5.07 mae angen ichi gyflwyno cyfiawnhad llawn fel rhan o’r cais. 

6 Os ydych yn trin gwastraff ar eich gweithfa, mae angen ichi ddweud wrthym sut y byddwch yn cyflawni’r driniaeth honno yng nghyswllt pob gweithgaredd rydych chi am gael trwydded iddo. Dylech ddweud wrthym sut mae’ch triniaeth chi yn dilyn yr egwyddorion a nodwyd yn adran 2 o ERP5.07 gogyfer â phob gwastraff rydych chi eisiau’i brosesu.

7 Dylai’r cynlluniau lleoliad fod yn glir, yn ddarllenadwy a, lle mae’n bosibl, wedi’u tynnu wrth raddfa. Os ydynt wedi’u tynnu wrth raddfa, gwnewch yn siŵr fod y raddfa’n cael ei nodi ar y cynllun. Dylai’r cynllun gael ei dynnu wrth raddfa/maint sy’n sicrhau bod modd ei ddarllen yn hawdd – o ddewis byddai hynny ar bapur maint A3 neu fwy. Dylech ddangos ble mae’r safle drwy gynnwys a labelu manylion lleol (nodweddion topograffigol), megis ffyrdd wedi’u henwi, cyrsiau dŵr ac adeiladau. Dylech ddangos a labelu seilwaith safle a, lle mae’n berthnasol, ddarparu gwybodaeth ychwanegol, yn cynnwys capasiti storio, y mathau o wastraff y gellir eu storio a’r mannau allyrru i’r aer, i’r ddaear, i ddŵr a charthffosydd. Gellir defnyddio allwedd i helpu i ddynodi’r seilwaith sy’n cael ei ddangos ar y cynllun a gellir defnyddio cod lliwiau i helpu i wahaniaethu rhwng gwahanol rannau o’r safle. Dylai’r cynllun ddangos terfyn gweithfa y cyfleuster a reoleiddir, ynghyd â therfynau unrhyw weithrediadau gwastraff sy’n cael eu cyflawni ar yr un safle.

Hefyd, dylid darparu diagramau llifoedd proses ar gyfer pob gwaith a ddangosir ar y cynllun lleoliad ac am bob gweithgaredd trin rydych chi’n gwneud cais amdano. Dylai’r diagramau fod yn glir, yn ddarllenadwy ac yn hawdd eu dilyn, gan ddefnyddio symbolau a lliwiau penodedig mewn ffordd gyson i gynrychioli’r gwaith unigol a’r prosesau a ddefnyddir. Dylai’r diagramau gael eu labelu a, lle mae angen hynny, dylid darparu allwedd. Dylai’r diagramau ddangos y mewnbynnau (yn cynnwys deunyddiau crai, gwastraff ac ynni) i bob gwaith trin, dylent ddangos camau penodol y prosesau trin a’u hallbynnau (yn cynnwys allyriadau a gwastraff gweddilliol). Rhaid i’r diagramau ddangos cyfeiriad llif y broses drin yn glir. Dylai’r diagramau hefyd gynnwys manylion perthnasol eraill, megis dolenni osgoi, dolenni rheoli, llinellau ailgylchredeg a chysylltiadau â gweithiau cysylltiol eraill, ynghyd â gwerthoedd gweithredu perthnasol megis llifoedd lleiafswm, normal a mwyafswm, tymheredd a gwasgedd, etc.

Dylid rhoi teitl a chyfeirnod i gynlluniau. Ysgrifennwch gyfeirnod y cynllun ar y ffurflen gais. Dylech gynnwys copi papur o’r cynllun gyda’ch cais. Dylid hefyd darparu copïau electronig o’r cynlluniau ar CD.
Atodiad 2 – Cwestiynau penodol i gyfleusterau gwastraff sy’n derbyn gwastraff peryglus
Cwblhewch gwestiynau 1 i 6 os ydych yn gwneud cais am weithrediad yn y sector gwaredu ac adennill gwastraff peryglus am yr agweddau perthnasol o’ch gweithrediad gwastraff, yn unol â Nodyn Cyfarwyddyd Sector 5.06. 

1 i 3 Dylech gyfeirio at Nodyn Cyfarwyddyd Sector 5.06 (S5.06) a phenderfynu a fyddwch yn cyrraedd y safonau technegol a ddisgrifir yn y cyfarwyddyd hwnnw.

Os nad ydych yn cyrraedd y safonau yn S5.06 rhaid ichi dicio ‘nac oes’ a darparu copi o’r cyfiawnhad dros gyflwyno cynigion amgen sydd yn eich barn chi yn cyfateb i’r safonau hynny, a rhoi’r cyfeirnod. Rhaid gwneud hyn er mwyn inni allu gwirio eu bod yn cynrychioli’r Technegau Gorau Sydd ar Gael i’ch gweithgareddau chi.

Os yw’ch gweithdrefnau yn cyd-fynd yn llwyr â’r safonau a nodwyd yn S5.06 dylech dicio’r blwch ‘oes’ a darparu cyfeirnod y weithdrefn. Nid oes angen ichi ddarparu copi o’r weithdrefn.

4 Dylai’r cynlluniau lleoliad fod yn glir, yn ddarllenadwy a, lle mae’n bosibl, wedi’u tynnu wrth raddfa. Os ydynt wedi’u tynnu wrth raddfa, gwnewch yn siŵr fod y raddfa’n cael ei nodi ar y cynllun. Dylai’r cynllun gael ei dynnu wrth raddfa/maint sy’n sicrhau bod modd ei ddarllen yn hawdd – o ddewis byddai hynny ar bapur maint A3 neu fwy. Dylech ddangos ble mae’r safle drwy gynnwys a labelu manylion lleol (nodweddion topograffigol), megis ffyrdd wedi’u henwi, cyrsiau dŵr ac adeiladau. Dylech ddangos a labelu seilwaith safle (yn cynnwys tanciau storio, cilfachau, seilos, mannau derbyn, swmpiau, byndiau, waliau tân, atalwyr, falfiau penstoc, ardaloedd golchi allan, adeiladau/ardaloedd gorchuddiedig, ardaloedd o gyrbin a llawr caled, ardaloedd o laswellt/llystyfiant/beddau, etc.) a, lle mae’n berthnasol, ddarparu gwybodaeth ychwanegol, yn cynnwys capasiti storio, y mathau o wastraff y gellir eu storio a’r mannau allyrru i’r aer, i’r ddaear, i ddŵr a charthffosydd. Gellir defnyddio allwedd i helpu i ddynodi’r seilwaith sy’n cael ei ddangos ar y cynllun a gellir defnyddio cod lliwiau i helpu i wahaniaethu rhwng gwahanol rannau o’r safle. Dylai’r cynllun ddangos terfyn y cyfleuster a reoleiddir, ynghyd â therfynau unrhyw weithrediadau gwastraff sy’n cael eu cyflawni ar yr un safle.

Dylid rhoi teitl a chyfeirnod i gynlluniau. Ysgrifennwch gyfeirnod y cynllun ar y ffurflen gais. Dylech gynnwys copi papur o’r cynllun gyda’ch cais. Dylid hefyd darparu copïau electronig o’r cynllun(iau) ar CD.

5 Os ydych yn trin gwastraff, mae angen ichi ddweud wrthym sut y byddwch yn cyflawni’r driniaeth honno yng nghyswllt pob gweithgaredd rydych chi am gael trwydded iddo. Mae Adran 2.1.4 o Nodyn Cyfarwyddyd Sector S5.06 yn rhoi egwyddorion cyffredinol trin ac Adrannau 2.1.5 i 2.1.15 yn rhoi egwyddorion penodol ar gyfer prosesau trin neilltuol; er enghraifft, prosesu olew, golchi drymiau. Dylech ddweud wrthym sut mae’ch triniaeth chi yn dilyn yr egwyddorion hyn o ran pob gwastraff rydych chi am ei brosesu.

6 Gweler y canllawiau a ddarparwyd ar gyfer cwestiwn 4, o ran cynnwys cynlluniau lleoliad a sut i’w cyflwyno. Dylai gwaith/gweithiau trin gael eu nodi a’u labelu, ynghyd ag unrhyw seilwaith cysylltiol (yn cynnwys pibellau), cyfarpar a mannau allyrru.

Dylid darparu diagramau llifoedd proses ar gyfer pob gwaith a ddangosir ar y cynllun lleoliad ac am bob gweithgaredd trin rydych chi’n gwneud cais amdano. Dylai’r diagramau fod yn glir, yn ddarllenadwy ac yn hawdd eu dilyn, gan ddefnyddio symbolau a lliwiau penodedig mewn ffordd gyson i gynrychioli’r gwaith unigol a’r prosesau a ddefnyddir. Dylai’r diagramau gael eu labelu a, lle mae angen hynny, dylid darparu allwedd. Dylai’r diagramau ddangos y mewnbynnau (yn cynnwys deunyddiau crai, gwastraff ac ynni) i bob gwaith trin, dylent ddangos camau penodol y prosesau trin a’u hallbynnau (yn cynnwys allyriadau a gwastraff gweddilliol). Rhaid i’r diagramau ddangos cyfeiriad llif y broses drin yn glir. Dylai’r diagramau hefyd gynnwys manylion perthnasol eraill, megis dolenni osgoi, dolenni rheoli, llinellau ailgylchredeg a chysylltiadau â gweithiau cysylltiol eraill, ynghyd â gwerthoedd gweithredu perthnasol megis llifoedd lleiafswm, normal a mwyafswm, tymheredd a gwasgedd, etc.

Dylid rhoi teitl a chyfeirnod i gynlluniau a diagramau. Ysgrifennwch y cyfeirnod(au) ar y ffurflen gais. Dylech gynnwys copïau papur o’r cynlluniau a’r diagramau gyda’ch cais. Dylid hefyd darparu copïau electronig o’r cynlluniau a’r diagramau ar CD.
Atodiad 3 – Cwestiynau penodol ar gyfer adennill cynnyrch tebyg i gompost i dir er budd amaethyddol yn sgil trin gwastraff solet trefol cymysg
Dylech gyfeirio at y canllawiau technegol wrth ddarparu’r wybodaeth ofynnol.
Atodiad 4 – Cwestiynau penodol ar gyfer safleoedd tirlenwi deunyddiau anadweithiol
Dylech gyfeirio at ein canllawiau ar wastraff anadweithiol, ‘Canllawiau ar Wastraff Anadweithiol: Safonau a Mesurau er Dyddodi Gwastraff Anadweithiol ar Dir’ a phenderfynu a fyddwch yn cyrraedd y safonau a’r argymhellion a nodir yn y canllawiau hynny. Os ydych yn bwriadu gwyro oddi wrth y rhain rhaid ichi gyflwyno cyfiawnhad ysgrifenedig o’r cynigion amgen sydd yn eich barn chi yn cyfateb i’r rhai yn y canllawiau. Ni fyddwn yn rhoi trwydded ichi os nad yw’ch cynigion yn cyrraedd y safonau yn y canllawiau ar wastraff anadweithiol neu lefel gyfatebol.

Ar ôl darllen y canllawiau ar wastraff anadweithiol a chwblhau eich asesiad H1 dylech gyflwyno dogfennau sy’n dangos sut byddwch chi’n rheoli allyriadau ac yn rheoli eich safle, a hynny’n cynnwys cynlluniau monitro, peirianneg tirlenwi, datblygu seilwaith a’i gynnal a’i gadw, ac ati. 

Yn ogystal â’r asesiadau risg sy’n ofynnol yn ôl H1 Tirlenwi Anecs (i), dylai’r materion allweddol isod i gynlluniau tirlenwi a rheoli gael eu cyflwyno fel rhan o’ch cais:

l 
Gweithdrefnau Derbyn Gwastraff;

l 
Cau; a 

l 
Gweithdrefnau ôl-ofal. 

Nodiadau canllaw rhan C4 – 





Amrywio trwydded bwrpasol ar gyfer gweithrediad gwastraff

